
Ամփոփաթերթ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՈՍՏԻԿԱՆՈՒԹՅԱՆ ԿՈՂՄԻՑ ՀԱՆՑԱԳՈՐԾՈՒԹՅՈՒՆՆԵՐԸ ԵՎ ԱՅԼ ԻՐԱՎԱԽԱԽՏՈՒՄՆԵՐԸ ԿԱՆԽԵԼՈՒ ՆՊԱՏԱԿՈՎ ՀԱԿԱԻՐԱՎԱԿԱՆ ԿԱՄ ՀԱԿԱՍՈՑԻԱԼԱԿԱՆ ՎԱՐՔԱԳԻԾ ԴՐՍԵՎՈՐՈՂ ԱՆՁԱՆՑ ՊՐՈՖԻԼԱԿՏԻԿ (ԿԱՆԽԱՐԳԵԼԻՉ) ՀԱՇՎԱՌՈՒՄ ԻՐԱԿԱՆԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	                      1.   ՀՀ կրթության, գիտության, մշակույթի և սպորտի նախարարություն
	03․05․2024թ․

	
	      01/18.2/13464-2024

	        Առաջարկություններ չկան։
	Ընդունվել է ի գիտություն:

	                      2.   ՀՀ քննչական կոմիտե
	06․05․2024թ․

	
	       01/22/133996-2024

	        Առաջարկություններ չկան։
	Ընդունվել է ի գիտություն:

	              3.  ՀՀ պաշտպանության նախարարություն 

	07․05․2024թ․

	
	ՊՆ/510/4863-2024

	«Հայաստանի Հանրապետության քրեական օրենսգրքի 85-րդ հոդվածի համաձայն պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել կամ Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված՝ ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը սահմանելու մասին» Հայաստանի Հանրապետության կառավարության որոշման նախագծերի ուսումնասիրության արդյունքներով առաջարկում ենք քննության առնել կարգապահական գումարտակից կամ կայազորային կարգապահական մեկուսարանից պատիժը լրիվ կրելուց ազատված անձանց մինչև մեկ տարի ժամկետով Հայաստանի Հանրապետության ներքին գործերի նախարարության ոստիկանության համայնքային ոստիկանության կողմից հաշվառման նպատակահարմարությունը, քանի որ կարգապահական գումարտակից կամ կայազորային կարգապահական մեկուսարանից պատիժը լրիվ կրելուց ազատված պարտադիր ժամկետային զինծառայողները չծառայած ժամկետով շարունակում են իրենց ծառայությունը, իսկ չծառայած ժամկետը կարող է և լինել մեկ տարուց ավելի:	
	Ներկայացված մյուս որոշումների նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն: Միատեսակ մոտեցումը պայմանավորված է հետպատժյա պայմաններում անխտրական ու անհիմն չտարբերակված մոտեցում դրսևորելու ու իրավակարգավորումներ նախատեսելու անհրաժեշտությամբ, բացի այդ, ինչպես ճիշտ նշել են կարծիքի հեղինակները, նշված իրավիճակ հնարավոր է բացառապես պարտադիր ժամկետային ծառայության դեպքում, իսկ կարգապահական գումարտակից կամ կայազորային կարգապահական մեկուսարանից պատիժը լրիվ կրելուց ազատված կարող են լինել նաև ոչ պարտադիր ժամկետային զինծառայողները, պայմանագրային սերժանտ, կայազորային կարգապահական մեկուսարաններում՝ նաև սպա և այլն, ում նկատմամբ այդ կարգավորումը կիրառվելու է ազատման իսկ առաջին օրվանից, այլ ոչ թե պարտադիր ժամկետային ծառայության շարունակվող ժամկետն ավարտից հետո: Հետևաբար, միատեսակությունն ապահովելու ու չհիմնավորված տարբերակված մոտեցումը բացառելու համար, կարգավորումը պահպանվել է:

	                      4.   ՀՀ հակակոռուպցիոն կոմիտե

	10․05․2024թ․

	
	18-4728-24

	        Առաջարկություններ չկան։
	Ընդունվել է ի գիտություն:

	              5.   ՀՀ ազգային անվտանգության ծառայություն 
	13․05․2024թ․

	
	11/727

	        Առաջարկություններ չկան։
	Ընդունվել է ի գիտություն:

	              6.   ՀՀ աշխատանքի և սոցիալական հարցերի նախարարություն
	13․05․2024թ․

	
	ՆՄ/ԳԽ/15592-2024

	Առաջարկություններ չկան։
	Ընդունվել է ի գիտություն:

	                      7.   ՀՀ տարածքային կառավարման և ենթակառուցվածքների նախարարություն
	14․05․2024թ․

	
	 ԳՍ//15289-2024

	Առաջարկություններ չկան։
	 Ընդունվել է ի գիտություն: 

	                      8.   ՀՀ առողջապահության նախարարություն
	15․05․2024թ․

	
	      ԱԱ/02.1/14218-2024

	        1. «Հայաստանի Հանրապետության քրեական օրենսգրքի 85-րդ հոդվածի համաձայն պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել կամ Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված՝ ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը սահմանելու մասին» Հայաստանի Հանրապետության կառավարության որոշման նախագծում առաջարկվում է. 
      1) վերնագրից և հավելվածից հանել «դեղամոլություն» բառը,



     



    2) 3-րդ կետի 8-րդ ենթակետում «բժշկական օգնություն և սպասարկում իրականացնող հաստատություններում հաշվառված, շրջապատի համար վտանգ ներկայացնող` հոգեկան առողջության խնդիր ունեցող անձանց` մինչև բժշկական օգնություն և սպասարկում իրականացնող հաստատություններում հաշվառումից հանելը» բառերը փոխարինել «հոգեբուժական կազմակերպությունում հաշվառված, իր կամ այլ անձանց համար վտանգ ներկայացնող հոգեկան առողջության խնդիր ունեցող անձանց` մինչև հոգեբուժական կազմակերպությունից հաշվառումից հանելը» բառերով:
    
	













1) Չի ընդունվել: 
Նշված տերմինն օգտագործվում է «Ոստիկանության մասին» օրենքում, ինչից ելնելով` այդ լիազորող նորմի հիման վրա ընդունված որոշման մեջ չի կարող այլ եզրույթ կիրառվել: Այդ եզրույթը կիրառելի է նաև ՀՀ քրեական օրենսգրքում:

2) Չի ընդունվել: 
Նշված տերմինն օգտագործվում է «Ոստիկանության մասին» օրենքում, ինչից ելնելով Կառավարության որոշման մեջ չի կարող այլ եզրույթ կիրառվել:




	                      9.   ՀՀ գլխավոր դատախազություն
	20․05․2024թ․

	
	02/20.4/9074-2024

	1. «Հայաստանի Հանրապետության քրեական օրենսգրքի 85-րդ հոդվածի համաձայն պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել կամ Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված՝ ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը սահմանելու մասին» ՀՀ կառավարության որոշման նախագծի հավելվածի (այսուհետ՝ Հավելված) վերաբերյալ առաջարկվում է հետևյալը.
1.1 Հավելվածի 5-րդ կետի 2-րդ ենթակետում հղում է կատարվում նույն կետի դրույթներին, ինչը իրավական տեխնիկայի տեսանկյունից խնդրահարույց է: 


1.2. Հավելվածի 9-րդ կետի համաձայն՝ «Պրոֆիլակտիկ գործերը և հսկողական քարտերը յուրաքանչյուր ամիսը մեկ անգամ ստուգվում են համայնքային ոստիկանության բաժնի պետի ծառայության գծով տեղակալի կողմից, ...»: Առաջարկվում է նախատեսել, թե որ դեպքերում են լրացվելու հսկողական քարտերը՝ իրավական որոշակիություն ապահովելու նպատակով: 

	














1.1. Ընդունվել է: 
Տեխնիկական վրիպակը շտկվել է, հղումը պետք է լիներ ոչ թե 5-րդ, այլ 3-րդ կետին:
1.2. Ընդունվել է։ 
Տեխնիկական վրիպակը շտկվել է, տեքստից հանվել են «և հսկողական քարտերը բառերը»։


	10. ՀՀ արդարադատության նախարարություն
	18․07.2024թ.

	
	01/27.1/28334-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
	
	

	«Հայաստանի Հանրապետության քրեական օրենսգրքի 85-րդ հոդվածի համաձայն պատիժը կրելուց պայմանական վաղաժամկետ ազատված դատապարտյալների, այն անձանց, որոնց նկատմամբ Հայաստանի Հանրապետության քրեական օրենսգրքի 84-րդ հոդվածի համաձայն պատիժը պայմանականորեն չի կիրառվել կամ Հայաստանի Հանրապետության քրեական օրենսգրքի 86-րդ հոդվածի համաձայն պատժի կատարումը հետաձգվել է, քրեակատարողական հիմնարկներից և կարգապահական գումարտակից պատիժը լրիվ կրելուց ազատված անձանց, կենցաղային ոլորտում պարբերաբար իրավախախտում կատարած անձանց, պոռնկությամբ զբաղվող անձանց, բժշկական օգնություն և սպասարկում իրականացնող հաստատություններում հաշվառված՝ ալկոհոլամոլություն, թմրամոլություն, դեղամոլություն կամ թունամոլություն ախտորոշում կամ հոգեկան առողջության խնդիր ունեցող անձանց, ինչպես նաև բնակության վայր չունեցող թափառաշրջիկ կամ մուրացիկ անձանց պրոֆիլակտիկ (կանխարգելիչ) հաշվառում իրականացնելու կարգը  սահմանելու  մասին» ՀՀ կառավարության որոշման  նախագծի վերաբերյալ 

	1.Նախագծի և հավելվածի վերնագիրն անհրաժեշտ է խմբագրել՝ համապատասխանեցնելով «Ոստիկանության մասին» օրենքի 19-րդ հոդվածի 1-ին մասի 6-րդ կետի պահանջներին: Մասնավորապես, «ինչպես նաև» բառերից հետո անհրաժեշտ է լրացնել «մշտական» բառը և նշել բոլոր կետադրական նշանները՝ վերոնշյալ օրենքի դրույթին համապատասխան: Նույն դիտողությունը վերաբերում է նաև նախագծի տեքստին:
	















1. Ընդունվել է ի գիտություն։
Նախագծի վերնագիրը, 1-ին կետը և հավելվածի վերնագիրը, անհարկի չծանրաբեռնելու նկատառումներից ելնելով, շարադրվել են նոր խմբագրությամբ։

		2.Նախագծի հավելվածի 3-րդ կետում նշված է «տեղամասի անձնագրում հաշվառում» հասկացությունը: Այդ առումով կարծում ենք, որ անհրաժեշտ է հստակեցնել «տեղամասի անձնագիր» հասկացությունը: Նույն դիտողությունը վերաբերում է նաև «միասնական մատյան» հասկացությանը:
	2. Ընդունվել է:

	3.Նախագծի հավելվածի 5-րդ կետի 2-րդ ենթակետից անհրաժեշտ է հանել «դեպքում» բառը, իսկ 4-րդ ենթակետում «դեպքերում» բառը փոխարինել «դեպքում» բառով:
	3. Ընդունվել է:

	4.Հայտնում ենք նաև, որ վերոնշյալ կարգում ներառված չեն ՀՀ քրեական օրենսգրքի 87-րդ՝ հիվանդության հետևանքով պատժից ազատված կամ պատիժը հետաձգած, 89-րդ՝ արտակարգ հանգամանքների հետևանքով պատժից ազատված և 104-րդ՝ դաստիարակչական բնույթի հարկադրանքի միջոցներ կիրառելով, քրեական պատասխանատվությունից ազատված, հոդվածներով նախատեսված անձինք։  
	Հետևաբար առաջարկում ենք, վերոնշյալ նախագծում ավելացնել ՀՀ քրեական օրենսգրքի 87, 89 և 104-րդ հոդվածներով վերահսկողության մեջ գտնվող անձանց՝ վերջիններիս նկատմամբ պրոֆիլակտիկ (կանխարգելիչ) հաշվառում իրականացնելու նպատակով։ 	
 	Միաժամանակ հայտնում եմ, որ համաձայն ՀՀ Պրոբացիայի մասին օրենքի 
1-ին, 24-րդ և 27-րդ հոդվածների՝ պատիժը պայմանականորեն չկիրառելու, արտակարգ հանգամանքների հետևանքով պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող կամ պատժի կրումը հետաձգված անձանց նկատմամբ, ինչպես նաև ՀՀ քրեական օրենսգրքի 104-րդ հոդվածի քրեական պատասխանատվությունից ազատված դաստիարակչական բնույթի հարկադրանքի միջոցներ կիրառված անձանց նկատմամբ վերահսկողությունն իրականացնում է Պրոբացիայի ծառայությունը։ 

	1. Չի ընդունվել:
Նախագիծը մշակվել է լիազորող նորմում նշված բոլոր պայմաններին համապատասխան: Ավելին, ինչպես նաև նշվել է առաջարկում, այդ դեպքերով վերահսկողությունն իրականացնում է Պրոբացիայի ծառայությունը, որտեղ վերահսկողությունն ավարտելուց հետո՝ հիմք ընդունելով լրիվ պատիժը կրած լինելու հանգամանքը՝ նոր տեղեկությունը կփոխանցվի ոստիկանություն:

	11. ՀՀ Վարչապետի աշխատակազմի պետաիրավական վարչություն
	

	1. Ներկայացվող նախագծի համար իրավական հիմք հանդիսացող «Ոսստիկանության մասին» օրենքի 19-րդ հոդվածի 1-ին մասի 6-րդ կետը Կառավարությանը լիազորում է սահմանել միայն համապատասխան անձանց պրոֆիլակտիկ (կանխարգելիչ) հաշվառման իրականացման կարգը, մինչդեռ նախագծում տեղ են գտել դրույթներ (օրինակ՝ կարգի 3-րդ, 6-րդ, 8-րդ, 10-րդ կետեր), որոնք վերաբերում են անհատական պրոֆիլակտիկ միջոցառումների, աշխատանքների իրականացման կարգին և նպատակներին, որոնք, ըստ էության, դուրս են գալիս որոշման կարգավորման առարկայի շրջանակներից։ 

	1. Ընդունվել է։
 

	2. Միաժամանակ, որոշման վերնագրում թվարկվում են, ըստ էության, բոլոր այն հարաբերությունները, որոնք ընդունվելիք որոշումը կարգավորելու է, մինչդեռ, մեր գնահատմամբ, այդկերպ անհարկի ծանրաբեռնվում է վերնագիրը: 

	2․ Ընդունվել է։


	12. ՀՀ Վարչապետի աշխատակազմի իրավաբանական վարչություն
	

	1. Նախագծի նախաբանում նշված՝ «Ոստիկանության մասին» ՀՀ օրենքի 19-րդ հոդվածի 1-ին մասի 6-րդ կետը ՀՀ կառավարությանը լիազորում է սահմանել ՀՀ քրեական օրենսգրքի 85-րդ հոդվածի համաձայն, պատիժը կրելուց պայմանական վաղաժամկետ ազատված դատապարտյալների (…) պրոֆիլակտիկ (կանխարգելիչ) հաշվառման կարգը, մինչդեռ նախագծի որոշ կարգավորումներ (հավելվածի 3-րդ կետը՝ կանխարգելիչ միջոցառումներ իրականացնելու մասով, 5-րդ և 6-րդ կետեր) դուրս են գալիս որոշման լիազորող նորմի շրջանակներից։ Հետևաբար՝ նախագիծը նշված դիտարկման համատեքստում վերանայման կարիք ունի։

	1. Ընդունվել է։

	2. Նախագծի հավելվածի 4-րդ կետով կարգավորվում է, թե ինչն է հիմք հանդիսանում անձանց կանխարգելիչ հաշվառման վերցնելու համար, սակայն որոշակիացված չէ, թե նշված դրույթով ամրագրված տեղեկությունները ինչ կարգով են ստացվում։ Մասնավորապես՝ պարզ չէ, թե, օրինակ, կենցաղային ոլորտում պարբերաբար իրավախախտումներ թույլ տալու մասին տեղեկությունները ովքեր են տրամադրում, կամ արդյոք տեղեկություններ ստանալու համար ոստիկանությունը պետք է դիմում ներկայացնի, թե նշված տեղեկությունների առկայությունը ինքնին համապատասխան մարմնի կամ անձանց մոտ ոստիկանությանը տեղեկատվություն ներկայացնելու պարտականություն է առաջացնում։

	2․ Չի ընդունվել։ 
«Ոստիկանության մասին» օրենքի 3-րդ հոդվածի 4-րդ մասի համաձայն՝ Ոստիկանությունն իր խնդիրներն իրականացնելիս համագործակցում է պետական կառավարման և տեղական ինքնակառավարման, այլ իրավապահ մարմինների, ինչպես նաև կազմակերպությունների և ֆիզիկական անձանց հետ: Նույն օրենքի 11-րդ հոդվածի 2-րդ մասի համաձայն՝ Ոստիկանությունը պարտավոր է Կառավարության սահմանած կարգով ընդունել, գրանցել և հաշվառել հանցագործությունների ու այլ իրավախախտումների, պատահարների վերաբերյալ դիմումներն ու հաղորդումները, դրանց տալ համապատասխան ընթացք:
Այսպիսով՝ կենցաղային ոլորտում պարբերաբար իրավախախտումներ թույլ տալու մասին տեղեկություններ ոստիկանությունը կարող է ստանալ ինչպես իր լիազորություններն իրականացնելու, այնպես էլ՝ քաղաքացիցնիերից, կազմակերպություններից և պետական կամ տեղական ինքնակառավարման մարմիններից, այդ թվում՝ իր նախաձեռնությամբ։
Միաժամանակ հաշվառման հիմք հանդիսացող տեղեկությունները որոշ դեպքերում օրեսդրությանը համապատասխան պետական մարմինները պարտավոր են սահմանված կարգով և ժամկետում տրմադրել ոստիկանությանը։ Օրինակ՝ «Պրոբացիայի մասին» օրենքի 24-րդ հոդվածի 9-րդ մաս։

